
ИШТИН ЖАЛПЫ МҮНӨЗДӨМӨСҮ 

 

      Диссертациянын темасынын актуалдуулугу мамлекеттин коопсуздугун 

камсыздоодогу, өнүгүү стратегиясындагы эң негизги багыттардын бири болгон 

жалпы билим берүү жана заманбап жогорку кесиптик адистерди даярдоо менен 

байланыштуу. Алдыңкы эл аралык тажрыйбаны эске алуу менен жогорку 

кесиптик билим билим берүүдөгү, илимий жана инновациялык 

ишмердүүлүгүнүн натыйжалуулугун жогорулатуу азыркы учурдун эң 

актуалдуу маселелеринин бири болгондуктан коомчулуктун көңүлү өлкөдөгү 

ЖОЖдордун бүгүнкү күндөгү өнүгүү темпине эле эмес, анын басып өткөн 

тарыхый жолундагы өнүгүү этаптарына дагы бурулууда.  

Ааламдашунун алкагындагы жогорку билим берүү системасынын алдына 

таңууланып жаткан жаңылануунун татаал талаптарынан келип чыккан 

милдеттерди иш жүзүнө ашыруудагы ишмердигинин натыйжасында Ош 

мамлекеттик университети радикалдуу өзгөрүүлөргө, жетишкендиктерге ээ 

болду. Азыркы күндөгү трансформациялануунун дүйнөлүк масштабына жана 

темпине ылайык, коомдун билимге умтулушунда окуу жай инсандын, 

улуттардын, жамааттардын маданий, социалдык-экономикалык жана туруктуу 

экологиялык өнүгүүсүнүн эң маанилүү компоненттерине таасирин тийгизүү 

менен өз салымын кошууда. Бир кылымга жакын тарыхы бар Ош мамлекеттик 

университети, кыргыз элинин жана Кыргызстандын тарыхында, коомубуздагы 

болуп жаткан трансформацияга жана прогресске жөндөмдүүлүгүн 

ынандырарлык көрсөтүп тастыктай алды. 

Президент Садыр Жапаровдун 2021-жылдын 29-январында кол койгон 

«Инсандын руханий, адеп-ахлактык өнүгүүсү жана дене тарбиясы жөнүндө» 

Жарлыгы жана “Инсандын руханий адеп-ахлактык өнүгүүсү жөнүндө 2021-

2026-жылдарга карата концепциянын” иштелип чыгышы, Ош мамлекеттик 

жогорку окуу жайындагы билим берүү системасындагы жүргүзүлгөн 

реформалардын ишке ашырылышы жана азыркы күндөгү “Университет 4.0” 

билим берүү процессин өнүктүрүүнүн жаңы концептуалдык моделинин 

максатына ылайык, ОшМУнун тарыхын, ээлеген ордун, өлкөнүн билим берүү 

жаатынын өнүгүшүнө кошкон салымын ар тараптан объективдүү, комплекстүү 

изилдөө актуалдуу маселе болуп эсептелинет. 

Үч баскычтуу заманбап адистерди даярдоодогу республикадагы алдыңкы 

университеттин бири катары ата мекендик билим берүүнү экспорттоодо 

алгылыктуу иш алып барууда окуу жайдын базасында эл аралык, 

республикалык программалар менен бир катар илимий долбоорлор аткарылган 

жана атарылууда. Кыргыз Республикасынын Президентинин “Кыргыз 

Республикасынын жогорку кесиптик билим берүүсүнүн билим берүү 

уюмдарынын потенциалын жана атаандаштыкка жөндөмдүлүгүн жогорулатуу 

боюнча чаралар жөнүндөгү” Жарлыгыда Кыргызстандагы беш жогорку окуу 

жайга, анын ичинде Ош мамлекеттик университетине дагы өзгөчө статус берүү 

менен өлкөнүн билим берүү тармагын көтөрүүдөгү дүйнөлүк атаандаштыкка 

жөндөмдүлүгүн жогорулатууну белгилөө менен жаңы милдеттерди койду. 

Өлкөнүн билим берүү системасындагы реформанын Ош мамлекеттик 

университетине болгон ишеними анын тарыхы, топтогон тажрыйбасы менен 

жетишкен ийгиликтерине дагы байланыштуу. Прездиденттин аталган жарлыгы 

диссертациялык изилдөөнүн актуалдуулугун дагы бир жолу ырастады.  

Диссертациянын темасы ири илимий багыттар, программалар жана 

негизги илимий иштер менен байланышы. Диссертациялык иш демилгелүү 

эмгек болуп саналат. 

Изилдөөнүн максаты жана милдеттери. Максаты - Ош мамлекеттик 

университетинин 1939-2019-жылдардагы өнүгүү тарыхын изилдөө. Изилдөөнүн 

максатына ылайык төмөнкүдөй милдеттер коюлган: 

1. Изилдөөнүн тарыхнаамасы менен тарыхый булактык базасына анализ 

жүргүзүү;  

2. Ош мамлекеттик университетинин калыптануу тарыхын жана 

өбөлгөлөрүн изилдөө; 

3.  Ош педагогикалык институтунунда окуу жараянын жакшыртуудагы 

ишмердүүлүгүнө тарыхый саресеп кылуу;  

4. Ош мамлекеттик университетинин заманбап жогорку окуу жайы болуп 

трансформацияланышына анализ кылуу; 

5. Университеттин эл аралык байланыштары жана академиялык 

мобилдүүлүгүнүн натыйжаларына анализ жазоо;  

6. Окуу жайдын келечекте дүйнөлүк заманбап окуу жайына 

интеграциялануусуна жасаган багыттарын аныктоо.  

Изилдөөнүн илимий жаңылыгы болуп төмөнкүлөр эсептелет: 

1. Кыргыз тарыхнаамасында алгачкы жолу белгилүү бир жогорку окуу 

жайдын, Ош мамлекеттик университетинин, өнүгүү тарыхы боюнча тарыхый 

эмгектерге анализ берилүү менен бирге бир катар тарыхый булактарды илимий 

айлампага киргизилүү аркылуу комлекстүү изилдөөгө алынды.  

2. Илимий изилдөөнүн жыйынтыгы көрсөткөндөй Ош мамлекеттик 

университетинин калыптануу тарыхында 1939-1951-жылдар аралыгындагы эки 

жылдык Ош мугалимдер институтунун түзүлүшү менен бирге анын билим 

берүүдөгү, адистерди даярдоодогу ишмердүүлүгүн окуу жайдын 

калыптануусундагы алгачкы этабы катары аныктоо менен тарыхый, 

социомаданий, илимий өңүттөн талдоого алынды.  

3. ОшМУнун өнүгүү тарыхында 1951-1992-жылдар аралыгындагы Ош 

педагогикалык институтунун мезгилине республиканын билим берүү 

системасындагы жогорку адистеги мугалимдерди даярдоодогу 2 категориядагы 

жогорку окуу жайдан 1-категориядагы жогорку окуу жайга өсүп жеткен 

Кыргызстандагы ири жогорку билим берүүчү ЖОЖ катары алгачкы жолу 

комплекстүү изилдөө жүргүзүлдү. 

4. Кыргызстандын эгемендүүлүктүү алуусу менен билим берүү 

тармагындагы реформалардын негизинде мамлекеттик университет статусуна 

ээ болгон окуу жай заманбап адистерди даярдоодогу жогорку окуу жай катары 

трансформациялануусундагы ишмердүүлүгү менен жетишкендиктерине кеңири 

тарыхый анализ жүргүзүлдү. 

5. ХХI кылымдын башынан баштап республиканын жогорку окуу 

жайларында башка өлкөлөрдөгү ЖОЖдор менен билим берүүдөгү Эл аралык 

программар боюнча инвистицияларды тартуу менен студенттердин, 

окутуучулардын ички жана тышкы академиялык мобилдүүлүктөрүн ишке 

ашырууда өз алдынча келишимдер түзүлүп, Эл аралык байланыштары бекемделе 

баштаган. ОшМУнун ишмердүүгүнө дагы таандык билим берүү системасындагы 

бул тенденцияга илимий талдоо кылынды.  

6. Диссертациялык изилдөөдө Ош мамлекеттик университетинин дүйнөлүк 

заманбап жогорку окуу жайына интеграциялануусундагы ишмердүүлүгүнө 

анализ жасоо менен окуу жайдын үч баскычтуу жогорку билим берүүсүндөгү 

негизги багыттарын аныктоого аракет кылынды. 

Диссертациялык изилдөөнүн илимий-теориялык жана практикалык 

мааниси. Илимий изилдөөнүн материалдарын жана тыянактарын 

Кыргызстандын социалдык-саясий, билим берүү тарыхын изилдөөдө, Ош 

мамлекеттик университетинин тарыхы боюнча атайын окуу курстарды, илимий 

эмгектерди жазууда колдонууга болот. 

Диссертациянын коргоого сунушталган негизги жоболору: 

1. Ош мамлекеттик университетинин тарыхы 1939-40-окуу жылында 

ачылган Ош мугалимдер институтунан башталат. ХХ кылымдын 30-

жылдарындагы социалисттик маданий курулуштардын натыйжасында 

Кыргызстандын билим берүү системасындагы мектептердин, анда окуй турган 

окуучулардын санын өсүшү жогорку билимдүү мугалим адисттерге болгон 

тартыштыкты жаратып жогорку адистиктеги мугалимдерди даярдоонун 

зарылдыгын жараткан. Ош шаарында ачылган эки жылдык мугалимдер 

институту педагогикалык адистерди даярдоо менен Кыргыз ССРинин билим 

берүү системасында республикадагы адис мугалимдерге болгон муктаждыкты 

жоюуга жигердүү катышып, мезгилдин, коомдун талабына шайкеш келген окуу 

жай 1951-жылы педагогикалык институт болуп түзүлгөнгө чейин 

республикадагы  жогорку билим берүү тармагын калыптанып, өнүгүшүнө 

салымын кошкон.  

2. 1951-жылы Ош педагогогикалык институту болуп кайра түзүлгөн окуу 

жай 1992-жылга чейин өлкөдөгү педагогикалык адистерди даярдоодо 2-

категориядагы жогорку окуу жайдан 1-категориядагы институтка өзүп жетүү 

менен республикада жогорку кесиптик билим берүүнүн өнүгүшүнө зор 

салымын кошкон. Бул аралыкта жогорку педагогикалык окуу жай 

Кыргызстандын, ири алды Түштүк аймагындагы – азыркы Ош, Баткен, Жалал-

Абад облустарындагы мектептерди жогорку билимдүү мугалимдер менен 

камсыз кылуунун чыныгы устаканасына айланган. Институттун материалдык 

техникалык базасы, профессордук-окутуучулук курамы, билим берүүнүн 

сапаты советтик системанын классикалык жогорку билим берүү окуу 

жайларынын талаптарына толук жооп берген. 

3. Кыргызстандын көз карандысыздыгынын алгачкы жылдарындагы 

билим берүү тармагында жүргүзүлгөн реформалардын негизинде Ош 

педагогикалык иниституту Ош мамлекеттик университети болуп кайра 

түзүлгөн. Эгемендүүлүк жылдарындагы ОшМУда окуу процессин уюштуруу 

заманбап талаптардын негизинде жүргүзүлүп мамлекеттик, дүйнөлүк билим 

берүү стандарттарынын негизинде ишке ашырылууда. Заманбап адистиктердин 

профилдик багыттарынын көбөйүшү, студенттердин контингентинин өсүү 

динамикасы окуу жайдын материалдык-техникалык базасы менен 

профессордук-окутуучулук курамдын сапатынын өсүшүнө дүйнөлүк билим 

берүүнүн мейкиндигине тартылуусу болгон. Бүгүнкү күндө университет Болон 

системасындагы билим берүүгө толук өтүп, заманбап үч баскычтагы (бакалавр, 

магистр, PhD доктор) адистерди даярдоодо. 

4. Заманбап жогорку кесиптик окуу жайга трансформациялануудагы 

негизги критерийлер болгон ЖОЖдордун Эл аралык кызматташуусу 

профессордук-окутуучулук курамдын, студенттердин ички жана тышкы 

академиялык мобилдүүлүктөрүн ишке ашырууга шарт түзөт. Заманбап жогорку 

окуу жайына трансформацияланган ОшМУ TEMPUS, Эрасмус+, Мевлана, 

ДААД, ШКУУ, Бош Фонду, АКШнын мамлекеттик департаменти, Британ 

Кеңеши, ЮНЕСКО, ТИКА ж.б. Эл аралык программаларынын алкагындагы 

илим, билим берүү, академиялык мобилдүүлүк боюнча кызматташууда. 

Кызматташуу инвестицияларды тартуу менен ОшМУнун профессордук-

окутуучулук курамдын илимий изилдөөрүнүн өсүүсүнө, билим берүүнүн 

сапатынын жакшыртып экспорттоого, студенттер менен ОПКнын тышкы 

академиялык мобилдүүлүгүнүн өсүүсүнө алып келген. Университеттин 

жергиликтүү жана Эл аралык ЖОЖдор менен болгон ички жана тышкы 

академиялык мобилдүүлүгү, билим берүүнүн дүйнөлүк рыногундагы билим 

берүүнү экспорттоосундагы тажрыйбасы республикадагы жогорку кесиптик 

билим берүүдө бир кыйла алгылыктуу. 

5. ОшМУнун келечектеги стратегиялык негизги максаты – дүйнөлүк 

билим берүү мейкиндигиндеги алдыңкы университеттердин катарына чыгуу. 

Жогорку билим берүү системасынын дүйнөлүк стандартына умтулуу жана 

жеткирүүдөгү окуу жайдын билим берүү, илим, финансы-экономикалык 

ишмердүүлүгүн кеңейтүүсү нормативдик негизде ишке ашууда. Окутуунун 

заманбап инновациялык технологияларын колдонуу менен Борбордук 

Азиядагы, дүйнөдөгү алдыңкы жогорку окуу жайлардын тобуна кирүү 

максатындагы мамлекеттин заказын алып барууда. 

Изилдөөчүнүн жеке салымы. Изденүүчү бир катар жаңы тарыхый 

булактарды илимий айлампага киргизүү менен Ош мамлекеттик 

университетинин тарыхын, билим берүү жана илимдин өнүгүшүндөгү орду 

боюнча комлекстүү изилдөө жүргүзгөн.  

Изилдөөнүн жыйынтыктарынын апробацияланышы: 

Диссертациянын негизги мазмуну жана илимий тыянактары республикалык 

жана эл аралык илимий, илимий-практикалык конференцияларда, о.э. Ош 

мамлекеттик университетинин мааракелерине байланышкан илимий 

форумдардагы докладдарда, баяндамаларда апробацияланган. 

Диссертациянын жыйынтыктарынын басылмаларда 

жарыяланышынын толуктугу. Диссертациядагы илимий жыйынтыктар жана 

практикалык рекомендациялар изденүүчүнүн КР УАК талаптарына туура 

келеген илимий басмаларга чыккан 11 илимий макаласында чагылдырылган.  

Диссертациялык иштин түзүлүшү жана көлөмү. Диссертациялык иш 

киришүүдөн, 4 баптан, корутундудан, пайдаланылган адабияттардын 

тизмесинен жана тиркемеден турат. Көлөмү 151- бет. 

 

ДИССЕРТАЦИЯНЫН НЕГИЗГИ МАЗМУНУ 

Киришүүдө диссертациянын темасынын актуалдуулугу, изилдөөнүн 

максаты жана милдети аныкталып, илимий изилдөөнүн жаңычылдыгы 

берилген, теориялык жана практикалык мааниси, коргоого сунушталуучу 

негизги жоболору, изилдөөчүнүн жеке салымы, диссертациянын 

апробацияланышы жөнүндөгү маалыматтар берилди. 

“Ош мамлекеттик университетин изилдөөнүн тарыхнаамасы” деген 

биринчи бапта диссертациялык иштин объектиси менен предметине ылайык 

тарыхнаамалык эмгектерге анализ жасалды.  

Изилдөө ишине байланышкан тарыхнаамалык эмгектердин топтому 

советтик, кайра куруу мезгили жана эгемендүүлүк жылдарындагы жалпы 

хронологиялык негизде каралды. 

Негизи өлкөбүздүн жогорку окуу жайларынын жалпы өнүгүү тарыхы, 

Кеңеш доорундагы изилдөөлөрдө республикабызга белгилүү окумуштуулар 

тарабынан жеткиликтүү деңгээлде изилденгени маалым. Академик 

А.Э.Измайловдун “Кыргызстандагы советтик билим берүүнүн тарыхы”, 

“Высшие учебные заведения Киргизии” ж.б. ушул сыяктуу эмгектеринде 

Кыргызстандын совет мезгилиндеги билим берүү, анын ичинде жогорку 

кесиптик боюнча маселелери комплекстүү каралган. Өткөн кылымдын 50-

жылдарынын башында ачылган педагогикалык ЖОЖдордун ачылып, алардын 

жогорку билимдүү адистерди даярдоогу изилдөөлөрүндө ОшМИ менен 

ОшМПИ кошкон салымы дагы учкай каралып, белгиленген академиктин 

эмгектеринин илимий баалуулугу бүгүнкү тарых, педагогика илимдеринде 

жогору. Бирок окумуштуу тарабынан берилген педагогикалык адистерди 

даярдоо боюнча берген сандык көрсөткүчтөр тактоону талап кылаарын 

белгилегибиз келет. 

Кеңеш доорундагы Кыргызстандын жогорку окуу жайларынын түптөлүүсү, 

өнүгүүсү менен бирге бир нече багыттагы жаш адистерди даярдоодо жогорку 

окуу жайлардагы факультеттердин, кафедралардын кошкон салымын, алардын 

окуу-усулдук, илимий, тарбиялык иштери окумуштуулар Каниметов А., 

Айнекенов Р. тарабынан иликтенген. Авторлор башка жогорку окуу жайлардын 

алкагында, Ош мамлекеттик педагогикалык институтун жалпы өсүп-өнүү 

динамикасын 1951-52-окуу жылдан 1964-65-окуу жылына чейинки ОшМИ 

базасында түзүлгөн ОшМПИдеги студенттердин санын өсүү динамикасы менен 

профессордук окутуучулук курамдын сапаттык өсүүсүн дагы такташкан. 

Кыргызстандагы жогорку билим берүү жаатындагы бир катар олуттуу 

эмгектер В.М.Петровец ж.б. авторлор жазган “Первенец высшей школы 

Кыргызстана”, И.А.Соктоев, Е.Т.Усубалиевдин “Высшая школа Советского 

Киргизстана”, С.Т.Табышалиев “Кузница подготовки кадров”, 

Е.Т.Усубалиевдин “Братское сотрудничество и взаимопомощь народов СССР в 

области высшего образования” аттуу эмгектерди атоого болот. Албетте бул 

эмгектерде негизинен Кыргызстандын жогорку окуу жайлары жалпысынан, кээ 

бир учурларда бир окуу жайдын тарыхы боюнча тагыраак маалыматтар 

чагылдырылганы менен ОшМИ – ОшМПИ тууралуу маалыматтар дээрлик 

жокко эсе. Негизинен жалпы мүнөздөгү эмгектер болуп, конкреттүү бир окуу 

жайдын тарыхы комплекстүү изилденген эмес. Аталган эмгектерде негизинен 

борбордогу жогорку окуу жайларга кеңири токтолушуп, аймактардагы жогорку 

окуу жайлар, алардын ичинде Ош мугалимдер жана педагогикалык институту 

анча терең изилденген эмес. ОшМУнун алгачкы эки этабынын калыптануу, 

өнүгүү тарыхы, негедир ошол кездеги окумуштуулардын көңүл чордонунан 

калып кеткен. 

Аталган илимий эмектердин ичинен И.А.Соктоев, Е.Т.Усубалиевдин 1982-

жылы жарык көргөн “Высшая школа Советского Киргизстана” монографиясын 

бөлүп кароону туура көрдүк. Авторлор биринчи жолу советтик 

Кыргызстандагы жогорку окуу жайларынын калыптанып, өнүгүү тарыхына 

кеңири токтолушкан. Ата Мекендик согушка чейинки ЖОЖдордун калыптануу 

тарыхынын өбөлгөлөрүн такташып, республикадагы жогорку билимдүү 

адистерге болгон тартыштыкты чечүүдөгү алгачкы окуу жайлардын 

ишмердүүлүгүнө анализ кылышкан. Ош мугалимдер институту менен Ош 

педагогикалык институттары боюнча дагы баалуу маалыматтарды 

кездештиребиз. Авторлор ЖОЖдордогу, анын ичинде ОшПИдеги илимий 

даражасы жана наамы бар окутуучуларга болгон тартыштыктын жогору 

экендигин белгилешкен.  

ОшМИ тууралуу бир катар маанилүү расмий документалдык, 

статистикалык мүнөздөгү маалыматтарды атайын түзүлгөн КПСС жана Кеңеш 

Өкмөтү советтик Кыргызстан тууралуу документтер жыйнагынан табууга 

болот. Кыргызстандагы жогорку окуу жайлардын тарыхын профессор 

С.А.Токтогоновдун “Из истории высшего образования Кыргызстана” (2002) 

эмгегинде да чагылдырылган. Бул эмгекте ОшПИ түптөлүү тарыхына, анын 

студенттеринин жалпы контингентине, ОПК сапаттык абалына, ОшПИнин 

жана ОшМУнун жетекчилеринин ишмердүүлүгүнө баа берилген. Бул эмгек 

башка эмектерден айырмаланып, биз изилдөөгө алган ОшМУнун өнүгүү 

этаптарына таандык маалыматтарга бир кыйла кененирээк токтолгон.  

Совет мезгилинен кийинки, эгемендүүлүк жылдарындагы тарыхнаамада 

Кыргызстандын билим берүү системасындагы эл аралык байланыштар, анын 

ичинде жождордогу реформалар, тенденциялар профессорлор Каана Айдаркул, 

Т.А.Абдырахмановдун эмгектеринде илимий анализ кылынган. 

Кыргызстандагы эгемендүүлүк жылдарындагы билим берүү системасы менен 

байланышкан Н.У.Курбанова, Г.К.Алыкулова ж.б. бир катар илимий эмгектери 

жарык көргөн. Аталган эмгектерде негизинен Кыргызстандын совет 

мезгилинен кийинки билим берүү системасындагы мамлекеттик реформаларга 

байланышкан проблемалар көтөрүлүп, дүйнөлүк заманбап билим берүүнүн 

тенденциялары анализ кылынган. Албетте аталган эмгектердеги реформалар, 

аны жүзөгө ашыруу процесстери биз изилдөөгө алган ОшМУнун эгемендүүлүк 

жылдарындагы өнүгүү тарыхына дагы тиейшелүү болгон.  

Эгемендүү Кыргызстандын жогорку окуу жайларынын жалпы абалы, 

өнүгүү тенденциялары менен алардын коомдук, социалдык-экономикалык 

турмушундагы салымы Каана Айдаркул, Т.А.Абдырахманов, Э.А.Бейшембиев, 

Е.Г.Хоролец, В.И.Халанский, Т.Ф.Черноус, Г.Алыкулова ж.б. докторлук жана 

кандидаттык диссертацияларында изилдөө иштеринин объектисине жараша 

карган. 

Акыркы мезгилдеги билим анын ичинде жогорку билим берүү жаатындагы 

олуттуу изилдөөлөр, педагогика илиминде И.С.Болжурова, Ж.Каниметовн, 

Ж.Ж.Жакшылыков, Курманали к. М., Ф.Рыскулуева, политология илиминде 

А.Б.Абдрашев ж.б. жүргүзүшкөн.  

Диссертациялык изилдөөлөрдө Кыргыз Республикасынын билим берүү 

системасы, анын өнүгүү жараяны, билим берүү тармагын демократиялаштыруу, 

1990-2005-жылдардагы өлкөдөгү социалдык-экономикалык өзгөрүүлөрдөгү 

билим берүүнү орду жана ролу, ички, тышкы факторлордун билим берүү 

жаатына тийгизген таасири, жаңы тарыхый контекстин алкагындагы билим 

берүү саясаты, билим берүү системасындагы кардиналдык реформалар, билим 

берүүнүн илимий-теориялык жана практикалык негиздери, өткөөл мезгилдеги 

Кыргыз Республикасынын жогорку билим берүү тармагын 

интернационалдаштыруу жараяны, билим берүү тармагын 

реструктиризациялоонун илимий жактан колдонулушу, Кыргызстандын 

кредит-саат, европалык кредит технология ыкмасына өтүү жараяны изилденген, 

эгемендүүлүк жылдарындагы жогорку билим берүүнүн өнүгүүсү ж.б. 

тармактар педагогикалык көз карашта изилденген. 

Ош мамлекеттик университетинин өнүгүү тарыхын, анын Кыргызстандын 

билим берүү жаатындагы салымын изилдөөгө  багытталган атайын эмгектер 

жана илимий изилдөөлөр түзөт. Өткөн кылымдын 30-жылдарынын аягынан 

баштаган окуу жайдын тарыхына болгон кызыгуу эгемендүүлүктүн алгачкы 

жылдарында башталган. Айрыкча, мааракелерге байланышкан жыйнактар, иш-

чаралардын алкагындагы илимий, илимий-практикалык конференцияларда, 

илимий баяндамаларда, мезгилдүү басма каражаттарындагы маалыматтарда 

кеңири чагылдырыла баштаган. 

Профессор С.А.Токтогоновдун “Страницы прошлого. Ректоры ОшПИ” 

(1994), (ОшГУ “ОшПИ (ОшМУнун) тарыхынан” (2001) деген китепчелеринде 

ОшМУнун түзүлүү тарыхы, окуу жайдын иштеп кетүүсүндөгү ОПК ж.б. 

кызматтар менен камсыз кылуу, эгемендик жылдарынын алгачкы мезгилиндеги 

окуу жайдын тездик менен өнүгүүсү, окуу жайдын өнүгүү этаптарындагы 

жетекчилеринин ишмердүүлүктөрүнө баа берилген.  

Окуу жайдын мааракесине байланышкан иш-чаралардын алкагында 

Т.Кененсариев, Б.А.Нурунбетов, Б.М. Мурзуибраимов, Г.М.Матиева, 

Д.Б.Бабаев, Б.А. Арапов, Е.В. Кушнарева ж.б. илимий макалалары жарык 

көргөн.  

Профессор Т.К.Кененсариев “ОшМУнун тарыхый орду жана геосаясаттык 

абалы” аттуу макаласында ОшМУ эгемендүү Кыргызстандагы эң эски окуу 

жайларынан эмес, анын саясий, билим, илим жана маданий ири борборунун 

бири экендигин баса белгилөө менен университеттин өнүгүү тарыхын: “1. 1951-

60-жылдар – бутуна туруу этабы; 2. 1962-1992-жылдар – өнүгүү этабы; 3. 1992-

2001-жылдар өнүгүүнү заманбап технологиялык баскычына көтөрүлүү этабы” 

деп үч этапка бөлүп караган. Белгилей кетчи жагдай окумуштуу ОшМУнун 

алгачкы калыптануу этабындагы мугалимдер институтун эске албай окуу 

жайдын тарыхын 1951-жылдан баштап эсептеген. 

ОшМУнун эгемендүүлүк жылдарындагы маарекелерди белгилөө иш-

чараларынын алкагында окуу жайдын тарыхы, ишмердигин кеңири 

чагылдырган “Ошский государственный университет – 50 лет” (2001), “Ош 

мамлекеттик университети өнүгүү жолунда (1951-2012-жылдар аралыгында)” 

(2012), “Ош мугалимдер институтунан башталган жол” (2014) деген эмгектер 

жарык көргөн. Эмгектер негизинен университеттин өнүгүү тарыхы боюнча 

маалыматтык топтодор ирээтинде түзүлгөн. Аталган эмгектердин ичинен 2014-

жылы жарыкка чыккан “Ош мугалимдер институтунан башталган жол” эмгеги 

бир кыйла мурунку эмгектерден айырмаланып турат. Авторлор мында 

архивдик маалыматтарды кеңири колдонуу менен ОшМУнун алгачкы 

калыптануу этабы 1939-жылы ачылган мугалимдер институтунан 

башталгандыгын ынанымдуу далилдешкен. Биздин пикирибизде дагы 

ОшМУнун калыптануу тарыхы мугалимдер институтунан башталат.  

Мындан тышкары УАМ согушка катышкан университеттин 

ветерандарынын эскерүүлөрү менен окуу жайдын ПОКнын сапаттык өнүгүүсү 

боюнча“Участники Великой Отечественной войны Ошского пединституту” 

(1990), “ОшМУнун аалымдары” (2014) эмгектери чыккан. Аталган эмгекттер 

негизи илимий эмес, маалыматтык мүнөзгө ээ. 2020-жылы окуу жайдын 80 

жылдык мааракесинин алкагында Б.К. Абытов менен У.Ж.Атамбаеванын “Ош 

мамлекеттик университети - билимдин жана илимдин флагманы” деген 

монографиясы жарыкка чыккан. Авторлору окуу жайдын өнүгүү тарыхын – Ош 

мугалимдер институту, Ош педагогикалык институту жана Ош мамлекеттик 

университети – 3 этапка бөлүп комплекстүү изилдөөгө алышкан.  

Ош мамлекеттик университетинин ХХ кылымдын башындагы калыптануу 

мезгилинен баштап XXI кылымдагы заманбап окуу жайынын 

трансформациялануу мезгили буга чейин атайын илимий изилдөө ишинин 

объектиси болгон эмес. Бирок, жалпыланган тарыхнаамалык эмгектерде, 

Кыргызстандын билим берүү сферасы, коомдук-маданий өнүгүү менен 

байланышкан атайын изилдөөлөрдө окуу жайдын тарыхына байланышкан 

маалыматтар үстүртөдөн болсо дагы кездешет. 

“Изилдөөнүн булактык базасы жана методологиясы” деп аталган 

экинчи бапта изилдөөнүн объектиси менен предметине ылайык тарыхый 

булактардын базасы менен изилдөө ыкмаларына анализ берилген. 

Диссертациялык изилдөөнүн объектиси – Ош мамлекеттик университети. 

Илимий изилдөөнүн предмети – Ош мамлекеттик университетинин 80 

жылдык тарыхындагы өнүгүү этаптары, анын тарыхый өбөлгөлөрү, 

трансформацияланышы. Окуу жайдын заманбап адистерди даярдоодогу эл 

аралык стандартка ылайык окутуу системасындагы моденизацияланууга 

байланыштуу МТБ, ОПК, илимий жетишкендиктер, билим берүүнүн 

экспорттолушу, эл аралык байланыштардын өсүшү изилдөөнүн предмети 

катары каралат. 

Ош мамлекеттик университетинин калыптануу, өнүгүү тарыхынын 

тарыхый булактык базасын изилдөөнүн объектиси менен предметине ылайык 

эки топко бөлүп карасак болот. Биринчи топтогу булактык базага расмий, 

укуктук ченемдик тарыхый документтер киргизилди. Биринчи топтогу тарыхый 

булактарга Кыргыз Республикасынын Борбордук мамлекеттик архиви, Ош 

обусттук мамлекеттик архивдин жана Ош мамлекеттик университетинин 

архивдик материалдары кирет. Изилдөөнүн булактык базасынын экинчи 

тобуна мамлекеттик статистикалык маалыматтар, доктриналар, стратегиялык 

программалар кирди. 

Биринчи топтотогу булактар. СССР Эл комиссарлар Кеңешинин, 

СССРдин Министрлер Кеңешинин, Кыргыз ССРнин Эл комиссарлар 

Кеңешинин, Кыргыз Республикасынын ОшМИ – ОшМПИ – ОшМУнун 

түзүлүштөрүнө негиз болгон расмий, укуктук ченемдик биринчи топтогу 

булактарга кирген тарыхый документтер окуу жайдын калыптанып, өнүгүүсүнө 

түздөн-түз негиз болгон жана ал документтер университеттин тарыхый өнүгүү 

этабындагы статусун аныктоого кызмат кылды. 

Кыргыз Республикасынын Борбордук мамлекеттик архивинин (КР БМА) 

№1725 фонддунда Ош мугалимдер институнун окуу имараттары, материалдык-

техникалык базасы жана согуштун алдыңкы жылдарында окуу жайга бөлүнгөн 

чыгымадардын сметасы камтылган документтер кездешет. Фонддогу 

материалдар окуу жайдын ачылышы, анын согушка чейинки МТБ, ОПК 

сапатын, студенттердин билим алуусуна кеткен чыгымдарды тастыктоого 

түрткү берди. Ал эми, №350, №638 фонддордо СССРдин Эл комиссарлар 

советинин Союздук республикалардагы ЖОЖдордун билим берүүсүндөгү 

айрым маселелер, акы төлөө, жеңилдиктерди берүү жөнүндөгү шарттары 

каралган укуктук-ченемдик документтери менен чечимдери сакталган. Бул 

документтер университеттин ошол мезгилдеги ишмердүүлүгүнө анализ 

кылууда пайдаланылды.  

КР СД БМАнын №56 фонддунда Улуу Ата Мекендик согуш мезгилинде 

Ростов шаарынан Ош шаарына көчүрүлүп келинип окуу жайлардын илимий-

педагогикалык ишмердүүлүктөрү жөнүндөгү, окуу жайга болгон 

кыргызстандыктардын көмөгү жөнүндөгү маалыматтар сакталган. Ал эми Ош 

Облустук Мамлекеттик архивинин №228 фондунда университеттин тарыхынын 

этаптарындагы иш кагаздары, отчеттору, буйруктары менен окуу жайга келип 

түшкөн директивалык документтери изилдөө ишинин жүрүшүндө кеңири 

колдонулуу менен илимий айлампага киргизилип, иштин объективдүү 

изилденишинде чоң роль аткарды. О.э. диссертациялык ишти жазууда биз Ош 

мамлекеттик университетинин өзүнө таандык архивдеги материалдарды кеңири 

пайдаландык. Айрыкча, окуу жайдын эгемендүүлүк, университет статусун 

алгандан кийинки жылдарындагы ишмердүүлүгүнүн тарыхына анализ жазоодо 

Окумуштуулар кеңешин материалдарындагы окуу жайдын структураларынын 

отчеттору, маалыматтары, кабыл алынган токтомдору ж.б. документтер 

тарыхый булак катары кызмат кылып, биринчи жолу илимий айлампага 

киргизилди. 

Экинчи топтогу булактар. СССРдин, Кыргыз ССРинин жогорку кесиптик 

билим берүү боюнча кабыл алынган расмий документтеринин жыйнактары, 

Кыргыз Республикасынын Президентинин, Жогорку Кеңешинин, Билим берүү 

жана илим минстрлигинин, Улуттук статистика комитетинин, Ош мамлекеттик 

университетинин расмий сайттарында расмий документтер, доктриналар, 

стратегиялык программалар, жарлыктар, токтомдор изилдөө ишинин 

жүрүшүндө кеңири колдонулуу менен ОшМУнун тарыхынын 

трансформациялануу этаптарындагы жетишкендиктери менен кемчиликтерине, 

анын келечектеги дүйнөлүк билим берүү өнүгүүсүнө интеграциялануусуна 

илимий анализ жүргүүзүдө жетекчиликке алынды. 

Изилдөө ишинин коюлган милдеттерди ишке ашыруу максатында, илимий 

изилдөөнүн - историзм, обьективдүүлүк принциптери; нарративдик; анализ 

жана синтез ыкмасы; тарыхый генетикалык; тарыхый салыштырма; тарыхый 

диахрондук; проблемалык хронологиялык же тарыхый-системалык ыкма; 

фактылык материалдарды системалаштыруу, жалпылоо жана аларды илимий 

айлампага киргизүү ыкмалары кеңири колдонулду. 

«Ош мамлекеттик университетинин калыптанышы жана 

институтционалдык негиздери» деген үчүнчү бапта ОшМУнун өнүгүүсүнүн 

биринчи жана экинчи этабы болгон Ош мугалимдер институтунун жана Ош 

педагогикалык институтунун тарыхы изилденген. 

  Мектептердин, анда окуган окуучулардын санынын өсүшүнөн улам 1929-

жылдын август айында эле партиянын (ВКПб) кыргыз обкомунун пленуму 

Кыргыз АССРындагы кадр маселесинин жетишсиздигинен улам мугалимдер 

институтун түзүү боюнча чечим кабыл алышкан. Ал эми 1930-жылдын май 

айында РСФСРдын Эл Комиссарлар Совети “Кыргыз Автономиялуу 

Республикасында чарбалык жана маданий курулушта жана анын келечекте 

өнүгүүсү” (“О хозяйственном и культурном строительстве и перспективах 

развития Киргизской Автономной Республики”) жөнүндө токтомунда 

Республикада жергиликтүү калктын арасынан квалификациялуу 

жумушчуларды даярдоо максатында педагогикалык жогорку окуу жайын 

уюштурууну иштеп чыгуу боюнча чечим кабыл алынган. Борбордогу Кыргыз 

педагогикалык институту республиканын алыскы аймактарындагы 

мектептерин адистер менен толук камсыз кыла алган эмес. Натыйжада, 1939-

жылы Ошто, 1940-жылы Пржевальскиде эки жылдык мугалимдер институту 

ачылган. 

Ош шаарында ачылган Мугалимдер институту Кыргызстандын түштүк 

аймагындагы биринчи жогорку окуу жай болгон. Кыргызстан КП(б) 1939-



13 
 

жылдын 22-25-февралында болгон 3-курултайында кабыл алынган 

резолюцияда Ош шаарында атайын мугалимдер институтун ачуу 

демилгеленгени белгиленген. Кыргыз ССРинин Эл комиссарлар Кеңешинин 

1939-жылдын 10-августундагы жыйынын №1142 протоколуна ылайык Ош 

мугалимдер институтунун ачылган. Анын студенттик контингентти толуктоо 

үчүн Фрунзедеги мугалимдер институунан 50 студентти которуп келүү 

пландалган. Институтка орто билими бар жана педагогикалык окуу жайларды 

бүткөндөр кабыл алынган. Алгач ОшМИде тарых жана филология, физика 

жана математика, табият таануу жана география үч факультетинде жогорку 

педагогикалык адистерди даярдашса, 1940-41-окуу жылында институтта 5 

факультет иштеген: 1. Кыргыз тили жана адабияты; 2.Орус тили жана 

адабияты; 3.Тарых; 4.Табият таануу жана география; 5.Физика-математика. Ал 

эми, 1944-жылы даярдоо бөлүмү ачылып, мында 10 айлык предметтик 

курстарды аяктагандарга тапшырууга уруксат берилген. Педагогикалык 

училищаларды бүткөн атайын орто кесиптик билими бар мектеп мугалимдерин 

10 айлык атайын предметтик курстарга кабыл алып, алардын 

квалификацияларын жогорулатуу боюнча дагы иш алып барышкан.  

Алгачкы Ош мугалимдер институтунун окуу корпусу Ош шаарынын 

Фрунзе көчөсүнүн №50 үйүндө (азыркы ОшМУнун № 2 окуу имараты) 

жайгашкан. Окуу жайдын материалдык-техникалык базасын түзүү жана 

чыңдоо максатында Кыргыз өкмөтү тарабынан 1939-жылы 400000, 1940-жылы 

743000 сом акча каражаты бөлүнгөн. Кыргыз ССРинин Эл Комиссарлар 

Кеңешинин 1939-жылдын 13-сентябрындагы жыйынында атайын токтом кабыл 

алынып, ага ылайык Эл агартуу комиссариатына, жаңы кабыл алынган 

студенттерди жатакана, ашкана, турак-жай менен камсыз кылуу 

милдеттендирилген. 1941-жылы Ош мугалимдер институтунун окуу 

имаратынын жалпы аянты 437,6 м.
2
 болгон. Институтка тиешелүү жатакананын 

аянты 105 м.
2
,  ижарага алган жатакананын аянты 234 м.

2
 түзгөн. Институттун 

пайдалануусунда чакан спорт залы жана жайкы спорттук аянтча болгон. 

Улуу Ата Мекендик согуштун башталышы менен студенттердин саны 

кескин азайган. Натыйжада, 1941-жылдын 25-октябрындагы Кыргыз ССР Эл 

агартуу комиссариатынын чечими менен Оштогу мугалимдер институту 

убактылуу жабылган. Бирок, окуу жайдын бул мезгилдеги ишмердүүлүгүнө 

өзгөчө түрткү берип жана жаңы өбөлгө түзгөн, 1942-жылдын 20-сентябрында 

эвакуацияланып келген, Ростов мамлекеттик университети жана педагогикалык 

институту болгон. Курамында 9 профессор, 25 доцент, 25 окутуучу, 14 

ассистент жана лаборанттары бар Ростовдун эки окуу жайы шартка ылайык, 

ОшМИ менен бир окуу жайга бириктирилип, өз жумушун уланткан. Ошол 

каардуу Улуу Ата Мекендик согуш жылдарында улуттук адистерди даярдоону 

көбөйтүү максатында, Оштогу мугалимдер институтунда Кыргыз ССР Эл 

комиссарлар Кеңешинин 1944-жылдын 29-сентябрындагы №674 токтомуна 

шайкеш 100 кишиге ылайык Даярдоо бөлүмү ачылган.  

Согуш мезгилинде жана андан кийинки убактарда улуттук жана 

жергиликтүү элдердин өкүлдөрүнөн педагогикалык адистерди даярдоонун 

зарылдыгын жана Ростов университетинин мекенине кайра көчүп кетээрин эске 

алган Кыргыз ССРинин Эл комиссарлар Кеңеши 1944-жылдын 21-мартында 

Ош мугалимдер институтун кайрадан өз алдынча окуу жай катары ачуу 

жөнүндө токтом кабыл алган. 

Республикадагы ЖОЖдо педагогикалык адисттерди чыгаруу дале курч 

боюнча тургандыктан 1945-жылдын 29-майында Кыргыз ССРинин ЭКК 

Агартуу министрлигинин “1945-46-окуу жылына жогорку педагогикалык окуу 

жайларга кабыл алуу планы жана жаңы окуу жылга даярдык” аттуу №117 

буйругуна ылайык ОшМИге 150 студент кабыл алынган, анын 80и кыргыз 

болгон. Ал эми, 1950-51-окуу жылында күндүзгү бөлүмдө 414, сырттан окуу 

бөлүмүндө 400 студент окуган. Ош мамлекеттик мугалимдер институту 12 жыл 

ичи миңден ашык студентти күндүзгү окуу бөлүмүндө, эки миңден ашык 

студентти сырттан окуу бөлүмүндө даярдап, баардыгы болуп үч миңден ашуун 

студент жогорку педагогикалык билим алып чыккан. 

Изилдөөнүн мезгилинде биз окуу жайдын расмий аталышы боюнча 

тарыхый булактар менен документтердеги кайчы, баш-аламандыкты байкадык. 

Мугалимдер институтунун түзүлүшүнө, кайра түзүлүшүнө байланышкан 

мамлекеттик расмий документтерде “Ош мугалимдер институту” деп аталат: 

1949-жылдын 29-сентябрындагы даярдоо бөлүмүн ачуу боюнча Кыргыз 

ССРинин Эл комиссарлар советинин төрагасы Т.К.Кулатов менен иш 

башкаруучу А.Смагин кол койгон “Ош мугалимдер институтунун алдындагы 

даярдоо бөлүмүн ачуу жөнүндө” № 674 токтомдо; СССРдин Министрлер 

советинин председатели И.Сталин кол койгон 1951-жылдын 12-майындагы 

окуу жайды Ош педагогикалык институту кылып кайра түзүү жөнүндөгү № 

1759 токтомдо ж.б. Ошол эле учурда окуу жайдын иш жүргүүзүдөгү 

документтеринде, ал тургай 1948-1950-жылдары Кыргыз тили жана адабияты 

адистиги боюнча бүтүрүүчү Култаев Чокого берилген В № 599156 дипломдо 

“Ошского государственного учительского института” деп жазылган. Ал эми кээ 

бир документтердин аталышында “Ош мамлекеттик мугалимдер институту” 

деп жазылып, документке кол койгон расмий жетекчилер “Ош мугалимдер 

институтунун директору” деп берилген. Мисалы, КР БМА № 1725  фонундагы 

институттун штатынын “Расчету”. Изилдөөбүздүн учурунда биз институтка 

“мамлекеттик” статусун берген расмий документи таба алган жокпуз. Демек, 

окуу жайдын аталышы боюнча талаш-тартышты чыгарган бул маселе дагы 

изилденүүгө тийиш экендигин белгилейбиз. 

ОшМУнун өнүгүүсүнүн экинчи этабы 1951-1992-жылга чейинки Ош 

педагогикалык иниститутунун мезгили. Мурдагы ОшМИнин ОшПИ катары 

кайра өзгөртүү маселеси республикада эмес, союздук деңгээлде каралып, 

чечилген. Согуштан кийин илимдин өнүгүшү эбегейсиз зор кадам шилтеген. Эл 

чарбасынын тармактарынын өсүшү, коомдук турмуштун өсүп-өнүгүүсү, 

илимий техникалык прогресс үчүн болгон системалардын жарышы жогорку 

жайларга эл чарбасынын бардык тармактары үчүн жогорку квалификациялуу 

адистерди даярдоо милдетин койгон. Албетте, реформанын ийгилиги жалпы 

орто билим берүүдөгү мектептердин жана андагы мугалимдердин ишмердигине 

байланыштуу болгондуктан совет өкмөтү жогорку билимдүү мугалимдерди 

даярдоого олуттуу көңүл бурган. Натыйжада, СССРдин, анын ичинде 

Кыргызстандагы мурунку мугалимдер институттарын кайра түзүү иши 

баштаган. 

СССРдин Министрлер советинин 1951-жылдын 12-майында чыккан № 

1759 жана Кыргыз ССРинин Министрлер Советинин жана Кыргызстан КП(б) 

БКнын токтому 1951-жылдын 26-июнундагы токтомдорунун негизинде эки 

жылдык Ош мугалимдер институту төрт жылдык Ош педагогикалык институту 

2-категориядагы жогорку окуу жайы болуп түзүлгөн. Педагогикалык 

институтутун биринчи – 1951-52-окуу жылында 5 факультетте 32 группада 425 

студент окушкан. Окуу жайдын университетке айланган 1991-92-окуу жылына 

чейинки аралыктагы окутуучулук-профессордук курамдын сапаттык абалынын 

өсүүсүн төмөкүдөй болгон: 1951-52-о./ж. – 41,5 (4өө илим-н канд.); 1961-61-

о/ж. – 191 (23ү илим-н кан-ты); 1971-72-о./ж. – 269 (42си илим-н канд.); 1981-

82-о./ж. – 435 (4 илим-н докт-ру, 136 илим-н канд.); 1991-92-0./ж. – 629 (16 

илим-н докт-у, 151 илим-н канд.). Б.а. 1991-92-окуу жылындагы сапаттык 

курам 1951-52-окуу жылына салыштырганда жалпы саны 15 эсеге өссө, 

илимдин докторлору 16 эсеге, кандидаттары дээрлик 38 эсеге өскөн. 

Окуу жайга тиешелүү аянт дагы бир кыйла өсүп, жакшыртылган. Алсак, 

1951-52-окуу жылында ОшПИде болгону бир имарат, 10 аудиториялык фонду 

болуп, сабактар 2 сменада окутулса, 5 жылдан кийин 40 аудитория, 

лаборатория жана жабдылган кабинеттери бар 3022 м. кв. аянттагы 2 окуу 

имаратка жеткен. Окуу аудиториялары – 30,  кабинет, лабораториялар –10, окуу 

залы – 1, китепкана – 1,  ашкана, кухня, склад – 3,  кызматтык кабинеттер – 9га 

жеткен. 1980-жылдарда ОшПИде 102 аудитория, 9 лекциялык зал, 7 TCO 

кабинеттери, 24 лаборатория, 2 музей, 12 кесиптик кабинет, 5 устакана, 3 окуу 

залы, 3 ашкана, 4 буфет, ошондой эле 4 факультеттин студенттери үчүн 1736 

орундуу жатаканалары иштеп турган. Ош мамлекетик университетинин башкы 

имаратынын куруу иши дагы 1957-жылы башталып, 1961-жылы ишке 

киргизилген. 

Окуу жайдын китепканасынын 3 окуу залы, 2 абоненти, 15 кабинетинде 

жана китеп фондусунун эсебинде 327526 китеп жана китепчелер, 4794 нускада 

мезгилдүү басылмалар, 3560 библиографиялык маалыматтар, 9145 нуска 

илимий адабияттар, 65738 көркөм адабияттарды камтыган. Жогорудагы 

ОшПИнин МТБ, техникалык каражаттар менен жабдылган лабораториялар, 

кабинеттер жана аудиториялар 1980-81-окуу жылы күндүзгү окуу бөлүмүндө 

окуган 3640, сырттан окуган 2176 студентти тейлеген. 80-жылдардын аягында 

Ош мамлекеттик педагогикалык институтунда филология, физика, тарых, 

математика, чет тилдер, музыка жана ырдоо факультеттеринде 13 адистик 

боюнча жогорку квалификациядагы адистерди даярдап чыгарышкан. 

Ош педагогикалык институтундагы профессордук окутучуулук 

курамынын жемиштүү эмгеги менен студенттеринин контингенттеринин 

абалы, алардын өсүү динамикасы, алар үчүн билим алуу үчүн түзүлгөн 

материалдык-техникалык базанын талапка жооп беришинен улум Билим берүү 

жана илим министрлигинин 1978-жылдын 30-августунун №471-буйругуна 

ылайык окуу жайга 1-категория берилген. 

Ош мамлекеттик университетинин тарыхы 1939-40-окуу жылында Ош 

шаарында ачылган 2 жылдык мугалимдер институтанан башталат. 

Университеттин тарыхын биз 3 этапка: 1939-1951- жж. камтыган мугалимдер 

институнун мезгили; 1951-1992-жж. Педагогикалык институт мезгили; 1992-

жылдан берки мамлекеттик университет болгон мезгили деп бөлүп кароо 

илимий негиз бар. 

Диссертациялык иштин “Ош мамлекеттик университетинин өнүгүүсү 

жана келечеги” деп аталган төртүнчү бапында Кыргыз Республикасынын 

Президентинин 1992-жылдын 17-июнундагы №УП-202 жарлыгы негизинде 

кайрадан түзүлгөн Ош мамлекеттик университетинин эгемендүүлүк 

жылдарындагы заманбап жогорку окуу жайына трансформациялуусундагы 

өнүгүүсүнө илимий анализ кылуу менен анын дүйнөлүк билим берүүнүн 

мейкиндигине интеграциялануусундагы багыттарын аныктоого аракет 

кылынган. 

Мамлекет статусуна ээ болгон биринчи 1991-92-окуу жылында күндүзгү 

окуу бөлүмүндөгү 4664, сырттан окуу бөлүмүндөгү 2069 студентти заманбап 

адистикке даярдоону 629 окутуучулук-профессордук курам камсыз кылган. 

Алардын 16 илимдин докторлору, 154 илимдин кандидаттары, 3 окумуштуу 

даражасыз доценттер, 198 ага окутуучулар, 258 окутуучулар болушкан. 

ОшМУнун ОПК сапаттык өсүү динамикасы жылдан-жылга жакшырганын 

белгилегибиз келет. Акыркы жылдары он жылдыктарда окуу жайда илимдин 

доктору, кандидат, профессор, доценттеринин катарына PhD докторлор дагы 

кошулган. Сөзүбүз кур болбош үчүн ОПК сапаттык өсүүсүнүн динамикасы 

боюнча төмөнкү маалыматтарды келтиребиз. Илимдин доктору, профессор: 

2001-2002-о./ж. – 43; 2011-12-о./ж. – 54; 2018-19-о./ж. – 61; илим-н канд., 

профессор: 2011-12-о./ж. – 21, 2018-19-о./ж. –19; илимдин кандидаты, доцент: 

2001-2002-о./ж. – 231, 2011-12-о./ж. – 201, 2018-19-о./ж. – 306; илимдин 

кандидаты, ага окутуучулар: 2011-12-о./ж. – 27, 2018-19-о./ж. – 28; PhD доктор: 

2011-12-о./ж. – 6, 2018-19-о./ж. – 14.    

Республикадагы мамлекеттик ЖОЖдор 2011-12-окуу жылынан баштап 

билим берүүнүн эки баскычтуу – бакалавр, магистратура ситемасына өтүшкөн. 

Натыйжада, 2016-2019-жж. ОшМУнун “Магистратура” бөлүмүн 1402 

магистрант ийгиликтүү аяктаган. Алардын ичинен 2015-16-окуу жылында – 

145,  2016-17-окуу жылында – 74, 2017-18-окуу жылында – 102, 2018-19-окуу 

жылында – 89 магистрант артыкчылык диплому менен аякташкан.  

ОшМУнун ишмердүүлүгүнүн негизги багыттарынын бири студенттерге 

сапаттуу билим берүүнү камсыздоо. Сапаттуу билим берүү маселеси ОшМУда 

комплекстүү каралат: болочок адистин психологиялык, карым катнаштык 

сапаттары; жоопкерчиликтүүлүгү жана компетенттүүлүгү; өз алдынча 

чечимдерди кабыл ала билүүсү; жеке чечкиндүүлүгү; заманбап  креативдүү 

касиеттери; лидердик сапаттары; уюштуручулук жөндөмү ж.б. Университеттин 

Окумуштуулар Кеңешинин, ар бир факультетинин, кафедрасынын иш 

пландарында студенттердин сапаттуу билим алуусун жакшыртууга тиешелүү 

иш-чаралар, аракеттер белгиленип, алардын  аткарылышы каралган. 

Кыргызстандагы ЖОЖдордун ичинен билим берүүнү экспорттоодо 

университеттин тажрыйбасы чоң. Эгемендүү мезгилинде жылдан-жылга 

ОшМУда билим алган чет элдик студенттердин өсүү динамикасы байкалат. 

Мисалы, 1991-92-окуу жылында ОшМУнун студенттеринин жалпы саны  6733 

адамды түзсө, 2001-2002-окуу жылында студенттердин жалпы саны 9797 

көбөйгөн. 2011-12-окуу жылы студенттердин контингенти 20823 түзсө, 2018-

19-окуу жылында ОшМУнун студенттеринин жалпы контингенти 31583 адамга 

жеткен. Эгерде 2001-2002-окуу жылында ОшМУда 9 чет өлкөнүн студенттери 

билим алса, 2017-2018-окуу жылы жалпы чет өлкөлүк студенттердин саны 2312 

жетип, 2018-2019-окуу жылында 3574, ал эми 2019-20-окуу жылы алардын 

саны 8000 жетип, билим берүүнү экспорттоо динамикасында өсүү байкалат. 

Негизинен Турция, Пакистан, Индия, Непал, Сирия, Иран, Гана, Корея, Англия 

Бангладеш, Россия, Тажикстан, Өзбекстан, Казахстан ж.б. өлкөлөрдөн келип 

билим алышууда. 

Сапттуу, заманбап адистерди даярдоо материалдык-техникалык базасынын 

өсүшү менен түздөн-түз байланышта. Ош мамлекеттик университетинде 1991-

92-окуу жылында МТБ - 102 аудитория, 9 лекциялык зал, 7 TCO кабинеттери, 

24 лаборатория, 2 музей, 12 кесиптик кабинет, 5 устакана, китепканасынын 3 

окуу залы 2 абоненти, 15 кабинетиндеги китеп фондусунун эсебинде 327526 

китеп жана китепчелер, 4794 нускада мезгилдүү басылмалар, 3560 

библиографиялык маалыматтар, 9145 нуска илимий адабияттар, 65738 көркөм 

адабияттар болуп, 3 ашкана, 4 буфет, ошондой эле факультеттердин 

студенттери үчүн 1736 орундуу жатакана болгон. Ал эми 2011-12-окуу 

жылында  ОшМУнун МТБ: 21 окуу имаратын, 6 студенттик жатакана, 68 чоң 

лекциялык залдар, 11 жыйындар залы, 44 лаборатория, 47 компьютердик класс, 

8 өнөркананы камтыган. Ошол эле жылы жаңы 307 компьютер, 45 диапроектор, 

15 интерактивдүү доска сатылып алынган. Ал эми 2018-19-окуу жылында 

ОшМУда 25 окуу имараты, 74 лекциялык залы, 13 жыйындар залы, 44 

лаборатория, 69 компьютердик зал жана 9 тестирлөө борборлорунан жана 2718 

компьютер, 235 принтер жана 614 ксерокс аппараты (3в1), 235 проектор, 117 

интерактивдүү доска жана 8 өнөркана студенттердин билим алуусуна шарт 

түзгөн. Университеттин 25 окуу имаратынын аудиториялык фондунун жалпы 

аянты 87566,95 кв.м. түзөт. О.э. ОшМУнун окуу-усулдук, илимий 

ишмердүүлүгүн 3 институт, 20 факультет, 1 педагогикалык, психологиялык 

окуу-усулдук борбор, 4 орто кесиптик билим берүүчү окуу жайы, 126 кафедра, 

8 департамент, 1 башкармалык, 7 бөлүм, 1 лицей, 1 башталгыч билим берүү 

борбору, 4 гимназия, 30 окуу-усулдук, маданий-эстетикалык,  ресурстук ж.б. 

борборлору, 8  жатакана, 2 медициналык клиника, 13 китепкана, 12 окуу 

залдары, 5 кафедралык кабинеттер камсыз кылган.  

ОшМУда эл аралык байланыштын стратегиялык негизги максаты – 

университетти дүйнөлүк билим берүү мейкиндигине алып чыгуу, жогорку 

билим берүү системасынын дүйнөлүк стандартына умтулуу жана жеткирүү, 

окуу жайдын билим берүү, илим, финансы-экономикалык ишмердүүлүгүнө 

зарыл болгон нормативдик негиздерди кеңейтүү жана ага шарт түзүү экендигин 

белгилесек болот. ОшМУ кыска мөөнөттө АКШ, Англия, Франция, Германия, 

Турция, Россия, Индия, Пакистан ж.б. ири өнүккөн өлкөлөрдүн абройлуу, 

атактуу окуу жайлары, ири илимий борборлору, ири долбоорлору жана 

программалары менен ар тараптуу келишимдерди түзүүгө жетишти. ОшМУ 

1995-жылдан бери университеттердин эл аралык ассоциациясынын, 1997-

жылдан бери Европанын эл аралык билим берүү ассоциациясынын мүчөсү. 

Азыркы учурда университет ар түрдүү фонддор, эл аралык уюмдар, элчиликтер 

жана өкүлчүлүктөр менен кызматташуу жүргүзөт. ЮНЕСКО, «Сорос-

Кыргызстан» фонду, СЕР – жарандык билим берүү долбоору, DAAD – 

Германиянын билим алмашуу кызматы программасы, Евразия фонду, «Түркия 

Диянет Вакфы» – коомдук фонду, АКШнын Тынчтык корпусу, Ага Хан Фонду, 

Француз кызматташуу бюросу ж.б. ОшМУ АКШнын Мичиган, Франциянын 

Безансон университети, Стамбул, Анкара шаарларынын университеттери, 

Англиянын Брэдфорд колледжи, Пакистандын Ага Хан университети сыяктуу 

дүйнөнүн алдыңкы ЖОЖдору менен кызматташат. Жогорку билим берүүдөгү 

дээрлик бардык тармактардагы реформаларды көздөгөн Европалык уюмдун 

TEMPUS программасынын активдүү катышуучусу. Долбоордун алкагында 

университеттин педагогика факультетинин базасында 1995-жылы 

Кыргызстандын Медициналык психология борбору ачылган. Т012В04 2005 

«Кыргыз Республикасындагы Болон процесси боюнча улуттук маалымат 

борборлорду түзүү» долбоорунун алкагында Италия, Бельгиядагы 

университеттер менен бирге Кыргызстандагы 14 университеттин арасында 

түзүлгөн консорциумдун мүчөсү. 

Эл аралык кызматташуунун алкагында ОшМУ ири долбоорлого катышуу 

менен окуу жайда билим берүүнүн, материалдык-техникалык базанын сапатын 

дүйнөлүк деңгээде жакшырышы үчүн инвестиция тартууда бир катар 

алгылыктуу иштерди жүргүзгөнүн төмөнкү таблицадан көрсөк болот. 

ОшМУнун 2015-2018-жылдарда алган гранттары: 
№ Түзүмдүн  аты Гранттын суммасы  

1 Медициналык клиника 34900000 сом, 170000евро, $19000. 

2 Юридика факультети 34 000 сом, 2000 доллар 

3 Теология факакультети 838 762 доллар 

4 Эл аралык байланыштар бөлүмү  29 624,00 евро 

5 Дүйнөлүк тилдер жана маданият фак-ти 206 600 евро, 78 535 доллар  

6 Бизнес жана менеджмент фак-ти 17 000 доллар 

7 Кыргыз-Европа факультети 62 400 евро  

8 Арашан гуманитардык институту 620 000 доллар 

9 Математика жана информациялык 

технологиялар факультети  

2453 800 сом 

10 Табият таануу жана география факультети 2 598 000 сом 

11 Кыргыз-Кытай факультети 1 031 000 доллар 

12 Индустриалдык-педагогикалык колледж 1000 000 доллар 

 Баары: 39.985.800 сом, 468.624 евро, 

$1.579.757 

Бүгүнкү күндө Кыргызстандын ЖОЖдорунда билим берүүнү 

интернационалдаштыруунун жана академиялык мобилдүүлүктүн өсүү 

динамикасы байкалууда. Академиялык мобилдүүлүк боюнча ОшМУнун 

студенттеринин, магистранттарынын жана окутуучулук курамы 5 жылда барган 

мамлекеттердеги саны: Түркия - 285, Кытай - 203, Казахстан - 175, Өзбекстан - 

42, Индия - 34, Германия - 26, Корея - 21, Чехия - 21, Россия - 18, Япония - 17, 

АКШ -16,Кипр - 15, Испания - 15, Тажикстан - 5, Польша - 4,Грузия - 3, 

Бириккен Араб Эмираттары - 3 ж.б. өлкөлөр бар. Бардыгы болуп 2014-18-

жылдары 934 адам академиялык мобилдүүлүктүн алкагында тажрыйба 

алмашышкан. ОшМУнун сырткы мобилдүүлүк боюнча 2018-2019-окуу 

жылында “Эки тараптуу келишимдер” боюнча жиберилген студенттердин, 

магистранттардын жана окутуучулардын жалпы саны: 361 студент, 179 

окутуучу дүйнөнүн 23 өлкөсүнүн 85 университеттеринде болуп кайтышкан. 

Ошол эле учурда “Эки тараптуу келишимдер” боюнча сырттан келген 

студенттердин, магистранттардын жана окутуучулардын жалпы саны дүйнөнүн 

13 өлкөсүнүн 29 университетинен келген 25 студент, 90 окутуучу болгон. 

      Университеттин келечек максаты – ОшМУну классикалык университеттен - 

дүйнөлүк деңгээлдеги изилдөөчү жана инновациялык университетке 

трансформациялоо. Университеттин дүйнөлүк стандарттагы окуу жайга 

айландыруу максатында 2019-жылдын 4-февралында ОшМУнун 

Окумуштуулар кеңешинде “Ош мамлекеттик университетин 2019-2024-

жылдары өнүктүрүү концепциясы” талкууланып, кабыл алынган. ОшМУнун 

өнүктүрүү концепциясы “ОшМУ классикалык университеттен – изилдөөчү 

инновациялык университетке карай” деген багыт менен “2018-2040-жылдары 

Кыргыз Республикасын өнүктүрүүнүн Улуттук стратегиясына” негизделип 

түзүлгөн. 

2021-жылы Кыргызстандан 5 жогорку окуу жай IAAR институционалдык 

аккредитациядан өткөн, анын ичинде ОшМУдагы. КР боюнча 22 багыт боюнча 

адистерди даярдоонун институционалдык рейтингинде 12сине катышып анын 7 

багыты боюнча биринчи жогорку баллды топтогон: Физика-математика жана 

фундаменталдык информатикадан – 3027 балл (1); Табигый илимдерден – 841 

(1); Гуманитардык илимдерден 17745 (1); Социалдыке илимдерден – 1070 (1); 

Педагогикалык билим – 129083 (1); Саламаттыкты сактоо – 35414 (2); 

Маданият жана искусство – 3666 (2); Экономика жана башкаруу – 5848 (1); 

Тейлөө сферасы – 1382 (1); Айыл чарба – 6946 (2); Энергетика жана 

электротехника – 1646 (2); Эсептөө техникасы жана информациялык 

технология – 5098 (1).КР ЖОЖ ОПК “ТОР - 30” рейтингинде ОшМУнун 15 

окутуучусу кирген, анын 4тө бирини ондука, 4тө 2инчи ондука, 7өө 3үнчү 

ондукка кирген. 

Дүйнөлүк стандартка кирген окуу жайларга таандык критейрилердин 

бири катары эксперттер докторлук, кандидаттык, PhD диссертацияларынын 

корголушун белгилешет. ОшМУнун базалык докторантурасында (PhD) 

профили боюнча) Кыргыз Республикасынын Өкмөтүнүн 2020-жылдын 11-

декабрындагы № 601 токтому менен бекитилген философиянын PhD профили 

боюнча докторун даярдоо жүргүзүлүүдө. PhD докторантурасына кабыл алуу 

2021-жылы эки программа боюнча (математика жана коомдук медицина жана 

медицина) башталган. PhD докторанттардын мобилдүүлүгү ERASMUS+ 

программасынын алкагында ишке ашырылмакчы. Математика, коомдук 

саламаттыкты сактоо жана медицина багыттарында окуп жаткан 

докторанттардын арасында конкурс өткөрүлүп, 5 жеңүүчүгө Германиянын 

жогорку окуу жайларында бир айга гранттык негизде илимий-практикалык 

стажировкадан өтүүгө келишим түзүлгөн. Ош мамлекеттик университети 

толугу менен үч баскычтуу билим берүүгө (бакалавриат, магистратура, PhD 

докторантура) өткөн  республикадагы  мамлекеттик университеттердин бири. 

2021-жылы илимдин 8 приоритеттүү багыты боюнча КР Билим берүү жана 

илим министрлиги тарабынан 3 932 899 сомго каржыланган илимий 

долбоорлор жүргүзүлүп жатат. Жалпысынан 2010-2021-жылдарда 100 илимий 

долбоор боюнча изилдөөлөр жүргүзүлүп, Министрлик тарабынан  49 573 012 

сом  менен каржыланган. Окуу жайдын дүйнөлүк жогорку билим берүүнүүсүнө 

интеграциялануусундагы дагы бир кадам ОшМУнун илимий журналдары Open 

Journal System (OJS) платформасына өткөрүлгөндүгү. Окумуштуулар 

кеңешинин дагы бир чечимине ылайык “ОшМУнун Жарчысы” журналы 2022-

2023-окуу жылынан тартып төмөндөгүдөй илимий тематикалык багыттарда 

жарык көрмөкчү: Математика. Физика. Техника; Экономика; Химия. Биология. 

География; Философия. Социология. Политология; Филология; Медицина; 

Укук; Тарых; Айыл чарба: агрономия, ветеринария жана зоотехния. Жарык 

көргөн илимий басылманын “Scopus”, “Web of science” базасына кирген 

илимий эмектерге көбүрөөк басым жасалууда.  

ОшМУнун стратегиялык негизги максаты – университетти дүйнөлүк 

билим берүү мейкиндигине алып чыгуу, жогорку билим берүү системасынын 

дүйнөлүк стандартына умтулуу жана жеткирүү, окуу жайдын билим берүү, 

илим, финансы-экономикалык ишмердүүлүгүнө зарыл болгон нормативдик 

негиздерди кеңейтүү жана ага шарт түзүү болуп эсептелет. ОшМУнун дагы бир 

натыйжалуу иш аракети, эл аралык байланыштарды күчөтүү, алыскы жана 

жакынкы өлкөлөрдүн жогорку окуу жайлары, ири эл аралык илимий изилдөө 

институттары, ар тараптуу фонддор, программалар жана долбоорлор менен 

кызматташууну өркүндөтүү жана тереңдетүү болуп эсептелет. Мындай 

натыйжалуу аракеттер, олуттуу кадамдар ОшМУнун Европа жана дүйнөлүк 

билим берүү мейкиндигине интеграциялануусуна олуттуу шарт түзөөрү 

талашсыз. 

Кыргыз Республикасынын Жогорку билим берүү системасындагы 

реформалардын эффективдүүлүгүн көрсөтүү, заманбап жогорку окуу жайдын 

моделин калыптандыруу менен билим берүүнүн, окутуунун сапаттык жогорку 

деңгээлине жетишүү аркылуу дүйнөдөгү заманбап окуу жайлардын катарынан 

өзүнүн татыктуу ордун алуу үчүн башкаруу системасындагы 

уюштуруучулуктун ролу чоң. ОшМунун бүгүнкү жетишкендиктерин окуу 

жайдын тарыхындагы жетекчилердин (ректорлордун) уюштуруучулук, 

менеджменттик дареметтерине дагы байланыштуу болгондугун эске алышыбыз 

керек. 

Ош мамлекеттик университети көз карандысыз Кыргызстандын жогорку 

кесиптик окуу жайларынын сап башында турган окуу жайлардын бири. 30 жыл 

аралыгында советтик классикалык жогорку окуу жайдан үч баскычтуу 

заманбап жогорку кесиптик окуу жайды түзүүгө жетишти. Мугалимдер 

институнунан баштап калыптанган Ош мамлекеттик университетти өзүнүн 

тарыхында жаңы заманбап окуу жайга трансформациялануу менен дүйнөлүк 

билим берүү мейкиндигине интеграциялануу максатын ишке ашыруунун 

үстүнө иштеп жатат. 

 

КОРУТУНДУ 

Ош мамлекеттик университетинин тарыхын изилдөө менен келечегине 

анализ кылуудагы илимий изилдөөбүздө төмөндөгүдөй жыйынтыкка келдик:  

1. Ош мамлекеттик университетинин 80 жылдык тарыхый өнүгүүсүнүн 

этаптарына тарыхый, архивдик булактардын негизинде объективдүү илимий 

сарэсеп салуу менен тарыхнаамалык эмгектердин топтому анализге алынды. 

ОшМУнун тарыхый өнүгүү этаптарын изилдөөдө тарыхый, расмий 

документтерди, архивдик булактык маалыматтарды илимий айлампага 

киргизүү менен ыраттуу комплектүү изилдөөгө алынды. 

2. Жогорку окуу жайдын калыптануу этабы 1939-жылы түзүлгөн Ош 

шаарында ачылган Мугалимдер институтунун тарыхы менен башталат. 

Мугалимдер институтунун ачылышы социалисттик маданий курулуштарды 

ишке ашыруунун негизинде жүргүзүлгөн билим берүү системасындагы 

реформалардын негизинде ишке ашырылган. Изилдөөнүн жыйынтыктары 

көрсөткөндөй ОшМУнун алгачкы материалдык-техникалык базасы дагы ушул 

мезгилде калыптанган. Улуу Ата Мекендик согуш жылдарында окуу жай 

өзүнүн имараты СССРдин согуш жүрүп жаткан аймагынан эвакуацияланган 

окуу жайларды кабыл алуу менен бирге согуштун оорчулугун дагы тартып 

Улуу Жеңишке салым кошкон. Тил жана адабият, физика-математика, 

биология, чет тилдер жана дене тарбия факультеттерден турган Ош мугалимдер 

институтунун тарыхы Ош мамлекеттик университетинин калыптануу 

мезгилинин баштапкы этабы болгон деп белгилесек болот. 

3. ОшМУнун өнүгүү тарыхындагы экинчи этап 1951-1992-жж. камтып, 

мугалимдер институтунун Ош педагогикалык институту болуп кайра түзүлүшү 

менен башталган. Кыргыз ССРинин түштүк чөлкөмүндөгү жогорку билим 

берүүчү, жогорку квалификациядагы адистерди даярдоодогу ошол кездеги 

Кыргызстан эле эмес, СССР билим берүү системасынын талаптарына толук 

жооп берген 1-категориядагы жогорку окуу жайга жетишүүсү болгон. 

Институттун МТБ менен ОПК чыңдалып тийешелүү деңгээлдеги талаптар 

менен нормага жооп берип, Кыргызстандын мектептерин, билим берүү 

системасын учур талабына ылайык жогорку билимдүү мугалимдер менен 

камсыз кылууда республиканын билим берүү системасындагы ири жогорку 

окуу жайлардын катарында болгон. 

4. 1992-жылы мамлекеттик университет статусуна ээ болгон окуу жай 

мугалимдерди эле даярдабастан базар экономикасынын керектөөсүнө туура 

келген эл аралык деңгээлдеги адисттердин жаңы муунун даярдоого 

трансформацияланууга алып келген. Мамлекеттин Билим берүү 

системасынынын өнүгүүсүндөгү “Билим”, “XXI кылымдын адистери”, “Жаңы 

доорго кырк кадам” улуттук программаларын, Кыргыз Республикасынын 

билим берүү, илим жана маданиятынын өнүгүүсүнүн Концепциясын, 

Кыргызстандын өнүгүүсүнүн Улуттук стратегиясынын программаларын жүзөгө 

ашыруудагы эл аралык стандарттарга туура келген жогорку квалификациялуу 

заманбап адистерди даярдоону максат кылган. Натыйжада, окуу жайдын 

илимий-техникалык базасы менен окутуучулук-профессордук курамдын 

сапаты, окутуудагы инновациялык технологиялардын талаптарга жооп берүүсү 

университеттин жаңы жогорку деңгээлге өсүп жетүүсүнө шарт түзгөн. Бүгүн 

ОшМУ 3 баскычтагы жогорку билим берүү системасы калыптанган, республи-

кадагы инфраструктурасы бекем алдыңкы окуу жайлардын бири катары “Даңк” 

орденине татыган ОшМУ эгемендүүлүк жылдары салттуу билим берүүнү 

айкалыштыруу менен дүйнөлүк билим берүү мейкиндигине чыгууга жетишти. 

5. ОшМУнун эл аралык байланыштар, академиялык мобилдүүлүк, билим 

берүүнү экспорттоо, импорттоо жана инвестиция тартуу боюнча ишмердүүлүгү 

университеттин миссиясына ылайык, ОшМУнун 2011-2015-жылдарга чейинки 

өнүгүү концепциясынын, 2013-2018-жылдарга стратегиялык өнүгүү 

программасынын, интернационалдаштыруу жана академиялык мобилдүүлүк 

боюнча 2022-жылга чейинки стратегиясынын жана ОшМУнун академиялык 

мобилдүүлүк жөнүндөгү жобосунун негизинде жүргүзүлүүдө. Учурда 

университет 33 алыскы чет өлкөлөрдөгү 196 университеттери менен тыгыз иш 

алып баруу менен Болон конвенциясына кирген. Академиялык ички жана 

тышкы мобилдүүлүктүн тажрыйбасы иштелип чыгып, Кыргызстандагы 

ЖОЖдордун ичинен билим берүүнү экспорттодо жакшы ийгиликтерген 

жетишкен.  

6. ОшМУнун кечечектеги стратегиялык максаты Кыргызстан жана 

Борбордук Азиядагы дүйнөлүк билим берүү заманбап жогрку окуу жайлараына 

интеграциялануу менен дүйнөнүн алдынкы ТОП-700 университеттеринин 

катарына кошулуу. КР Президентинин “Кыргыз Республикасынын жогорку 

кесиптик билим берүүсүнүн билим берүү уюмдарынын потенциалын жана 

атаандаштыкка жөндөмдүлүгүн жогорулатуу боюнча чаралар жөнүндөгү” 

Жарлыгы менен ОшМУга өзгөчө статус берүүсү университеттин келечектеги 

өнүгүү багытын аныктап жаңы милдеттерди койду.  

Университеттин бүгүнкү күндөгү жетишкендиктери менен ийгиликтери 

окуу жайдын жетекчилери менен коллективинин трансформацияланган 

коомдун билим берүү системасындагы менеджменттик ишмердүүлүктөрү 

менен тыгыз байланышта. Ош мамлекеттик университети Кыргызстандын 

билим берүү жаатында эл аралык атаандаштыкка туруштук берген, заманбап 

окуу процесстерин интеграциялоону, фундаменталдык изилдөөлөрдү 

өнүктүрүүнүн, окутуудагы инновациялык ыкмалардын негизинде ааламдашуу 

алкагындагы талаптарга туруштук берген интеллектуалдык жогорку билимдүү 

заманбап кесипкөй адистерди даярдоого өз салымынын кошкон дүйнөлүк 

университеттердин катарына кошулууларына ишенбиз.  

 

ПРАКТИКАЛЫК СУНУШТАР: 

1. ОшМУнун студенттердин, бакалаврлардын, магистранттардын, 

аспиранттардын жана докторанттардын (Phd) илимий чөйрөдөгү иштиктүү 

аракеттери, ийгиликтери, натыйжалары менен окуу жайдын иновациялык 

ыкмаларын, заманбап, дүйнөлүк университетке трансформациялануусундагы 

модернизациялык механизмдерин башка ЖОЖго сунуш кылуу. 

2. Университеттеги академиялык мобилдүүлүк өстүрүү үчүн чет элдик 

студенттерди университетке тартууга чоң салымын кошору талашсыз. Ишти 

мындан ары күчөтүү максатында дүйнөлүк (англис, немис) тилдердеги 

академиялык программаларды көбөйтүү, кош дипломдуу программаларды ачуу 

мезгилдин талабы экенин белгилей кетүү абзел. 

3. Университеттин басып өткөн тарыхы, бүтүрүүчүлөрү боюнча илимий 

иштерди, документалдуу фильмдерди тартып окуу жайдын калыптанып, өнүгүү 

тарыхын коомчулукка жеткирүү милдет. 

Атамбаева Упөл Жусупакматовнанын «Ош мамлекеттик университети: 

тарыхы жана келечеги» деген темадагы 07.00.02 - Ата-Мекен тарыхы 

адистиги боюнча тарых илимдеринин кандидаты окумуштуулук даражасын 

изденип алуу үчүн жазылган диссертациясынын 

РЕЗЮМЕСИ 

 

Ачкыч сөздөр: Ош мугалимдер институту, педагогикалык институту, 

университет, мамлекеттик саясат, студенттер, бакалавриат, магистратура, 

аспирантура, адистерди даярдоо, эл аралык байланыштар. 

Изилдөөнүн объектиси– Ош мамлекеттик университетинин өнүгүү 

тарыхы жана келечектеги стратегиялык максаты. 

.Изилдөөнүн предмети– Ош мамлекеттик университетинин 80 жылдык 

тарыхындагы өнүгүү этаптары, анын тарыхый өбөлгөлөрү, 

трансформацияланышы жана дүйнөлүк билим берүү системасына 

интеграциялануусундагы багыттары. 

Диссертациялык изилдөөнүн максаты - Ош мамлекеттик 

университетинин 1939-2019-жылдардагы өнүгүү тарыхын изилдөө.  

Изилдөөнүн теориялык жана методологиялык негизин жалпы илимий 

жана жалпы тарыхый илимий ыкмалар: историзм, обьективдүүлүк 

принциптери; нарративдүү ыкма; анализ жана синтез ыкмасы; тарыхый 

генетикалык ыкма; тарыхый салыштырма; тарыхый диахрондук ыкма; 

проблемалык хронологиялык же тарыхый-системалык ыкма; фактылык 

материалдарды системалаштыруу, жалпылоо ыкмалары кеңири колдонулду. 

Диссертациянын илимий жаңылыгы Ош мамлекеттик 

университетинин өнүгүү тарыхынын этаптары – Ош мугалимдер институту, 

Ош педагогикалык иниституту жана Ош мамлекеттик университети – биринчи 

жолу диссертациялык изилдөөдө тарыхый булактардын негизинде кеңири 

талданып, комплекстүү иликтененди. 

Колдонуу боюнча сунуштар. Кыргызстандагы жогорку билим берүү 

тармагында заманбап адистерди даярдоодогу окуу жайлардын ишмердүүлүгүнө 

баа берүүдө, илимий изилдөө иштерин жүргүзүүдө, билим берүү тармагы, 

адистерди даярдоо боюнча окуу китептерин жазууда колдонууга сунуш 

кылынат.  

Колдонуу жааты. Диссертациянын материалдары «Кыргызстандын 

тарыхы» боюнча жалпылоочу илимий эмгектерди жазууда, жогорку окуу 

жайлардын билим берүүнүн сапатынын тарыхый өнүгүүсүндөгү анализдерди 

жүргүзүүдө курстарды уюштурууда колдонулушу мүмкүн. 

 

 

 

РЕЗЮМЕ 

диссертации Атамбаевой Упол Жусупакматовны на тему: “Ошский 

государственный университет: история и перспективы” на соискание 

ученой степени кандидата исторических наук по специальности 07.00.02 – 

отечественная история 

Ключевые слова: Ошский учительский институт, педагогический 

институт, университет, государственная политика, студенты, бакалавриат, 

магистратура, аспирантура, подготовка специалистов, международные связи. 

Объект исследования: Ошский государственный университет. 

Предмет исследования – этапы история развития 80-летней истории 

Ошского государственного университета, его исторические предпосылки, 

трансформация, направления интеграции в мировую образовательную систему.  

Цель исследования – исследование истории развития Ошского 

государственного университета с 1939 по 2019 гг.  

Теоретическую и методологическую основу исследовательской 

работы составила совокупность общенаучных и общеисторических методов:  

принципы историзма и объективности, нарративный метод; метод анализа и 

синтеза; историко-генетический; историко-сравнительный; исторический 

диахронный подход; проблемно-хронологический или историко-системный 

подход; метод систематизации и обобщения фактических материалов. 

Научная новизна исследования: этапы исторического развития 

Ошского государственного университета – Ошский учительский институт, 

Ошский педагогический институт и Ошский государственный университет – 

впервые в диссертационном исследовании была подробно проанализирована и 

всесторонне исследована на основе исторических источников. 

Практические рекомендации. Рекомендуется использовать при оценке 

деятельности учебных заведений по подготовке современных специалистов в 

сфере высшего образования Кыргызстана, при проведении научно-

исследовательских работ, при написании учебников и учебных пособий по 

отрасли образования и подготовки специалистов. 

Область применения. Материалы диссертации могут быть использованы 

при написании обобщающих научных трудов по «Истории Кыргызстана», 

организации курсов по проведению анализов исторического развития качества 

образования в высших учебных заведениях. 

SUMMARY 

dissertation of Atambayeva Upol Zhusupakmatovna on the topic: “Osh 

State University: history and prospects” for the degree of candidate of historical 

sciences in the specialty 07.00.02 - domestic history 

Key words: Osh Teachers' Institute, Pedagogical Institute, university, public 

policy, students, undergraduate, graduate, postgraduate studies, training of specialists, 

international relations. 

Object of study: Osh State University. 

The subject of the study is the stages of the history of the development of the 

80-year history of Osh State University, its historical background, transformation, 

directions of integration into the world educational system. 

The purpose of the study is to study the history of the development of Osh 

State University from 1939 to 2019. 

The theoretical and methodological basis of the research work was a 

combination of general scientific and general historical methods: the principles of 

historicism and objectivity, the narrative method; method of analysis and synthesis; 

historical and genetic; historical and comparative; historical diachronic approach; 

problem-chronological or historical-system approach; method of systematization and 

generalization of factual materials. 

The scientific novelty of the research: the stages of the historical 

development of the Osh State University - the Osh Teachers' Institute, the Osh 

Pedagogical Institute and the Osh State University - for the first time in the 

dissertation research was analyzed in detail and comprehensively studied on the basis 

of historical sources. 

Practical recommendations. It is recommended to use it when evaluating the 

activities of educational institutions for the training of modern specialists in the field 

of higher education in Kyrgyzstan, when conducting research work, when writing 

textbooks and manuals in the field of education and training. 

Scope of application. The dissertation materials can be used when writing 

generalizing scientific works on the "History of Kyrgyzstan", organizing courses for 

analyzing the historical development of the quality of education in higher educational 

institutions. 


